ՀԻՄՆԱՎՈՐՈՒՄ

«Հա​յաս​տանի Հանրապետության կառա​վա​րու​թյան 2019 թվականի դեկտեմբերի 26-ի N 1919-Ն որոշման մեջ փոփոխություններ ու լրացումներ կա​տա​րելու մասին» ՀՀ կառավարության որոշման նախագծի

1. Անհրաժեշտությունը. Պաշտպանության նախարարության կարիքների համար ավտոմեքենաների ռեգլամենտային նորոգման ծառայությունների գնման գործընթացը` ՀՀ կառավարության 2019 թվականի դեկտեմբերի 26-ի «Հայաստանի Հանրապետության 2020 թվականի պետական բյուջեի կատարումն ապահովող միջոցառումների մասին» N 1919-Ն որոշմամբ հաստատված կարգի 3-րդ կետի 5-րդ պարբերությամբ սահմանված պահանջներին համապատասխան իրականացումը:
  2. Ընթացիկ իրավիճակը և խնդիրները. ԶՈւ-ում առկա բեռնատարների վերանորոգման նպատակով 2020թ. գնումների պլանով նախատեսված «501112220/7 բեռնատարների վերանորոգման ծառայություններ» անվանատողով գնանշման հարցում ընթցակարգով անկացվել է 2 մրցույթ, որոնք չեն կայացել մասնակիցներ չլինելու պատճառով : Մարտական համակարգերի համար բազային ամրաշրջանակ հանդիսացող ՄԱԶ-543, ՄԱԶ-537 մակնիշների ավտոմեքենաների ռեգլամենտային նորոգումն իրականացնելու նպատակով նախատեսվում է կատարել գնման ձևի փոփոխություն` ՀՀ կառավարության 2017 թվականի մայիսի 4-ի N526-Ն որոշմամբ հաստատված՝ գնումների գործընթացի կազմակերպման կարգի 23-րդ կետի 4-րդ ենթակետով հաստատված ցանկի 15-րդ կետի պահանջներին համապատասխան (գնման առարկան արտադրած կամ վերջինիս միակն ներկայացուցիչ հանդիսացող անձին գնման առարկայի տեխնիկական սպասարկման ծառայությունների, այդ թվում` սպասարկման համար անհրաժեշտ պարագաների ձեռքբերում)` մեկ անձից գնում կատարելու ընթացակարգով:

3. Տվյալ բնագավառում իրականացվող քաղաքականությունը. ՀՀ ԶՈւ սպառազինության մարտունակ վիճակի ապահովումը:
         4. Կարգավորման նպատակը և բնույթը. ՀՀ կառավարության 2019 թվականի դեկտեմբերի 26-ի «Հայաստանի Հանրապետության 2020 թվականի պետական բյուջեի կատարումն ապահովող միջոցառումների մասին» N 1919-Ն որոշման N 12 հավելվածով հաստատված կարգի 3-րդ կետի 5-րդ մասով սահմանված պահանջներին համապատասխան տվյալ տար​​վա պե​​տական բյուջեով նա​խատեսված հատկա​ցում​նե​րի հաշ​վին պե​տու​թյան կա​րիք​նե​րի հա​մար իրա​կա​նացվող գնումների պլան​​​ում նախատեսված մրցակցային գնման ձևը ոչ մրցակցային գնման ձևով փո​փո​խումը:
5. Նախագծի մշակման գործընթացում ներգրավված ինստիտուտները և անձիք. 
Նա​​խագիծը մշակվել է ՀՀ պաշտպանության նախարարության կողմից: Հասարակությունը սույն որոշ​ման նախագծմանը չի մասնակցել:
ՏԵՂԵԿԱՆՔ
Իրավական ակտն ընդունելու դեպքում պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին 

Վերը նշված նախագծի ընդունման արդյունքում ՀՀ 2020 թվականի պետական բյուջեի տարեկան եկա​մուտների և ծախ​սերի փոփոխությունների չի հանգեցնում: 

ՏԵՂԵԿԱՆՔ
Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին
Նախագծի ընդունումն այլ իրավական ակտերում փոփո​խութ​յուն​ների կամ լրացում​ների ան​հրաժեշտություն չի առաջացնում:
